
ᕿᒥᕐᕈᔭᐅᕙᓪᓕᐊᓂᖏᑦ ᓄᓇᕗᒥ 

ᐸᐃᕆᕖᑦ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 28, 2000) –  ᐃᓕᓐᓂᐊᓂᓕᕆᓂᕐᒧᑦ ᒥᓂᔅᑕ ᔭᐃᒻᔅ ᐊᕐᕚᕐᓗᒃ ᑐᓴᖅᑎᑦᑎᕗᖅ 
ᕿᒥᕐᕈᔭᐅᓂᖏᓐᓂᒃ ᐸᐃᕆᕕᐅᔪᑦ ᓄᓇᕗᒥ ᓱᕈᓯᓕᕆᔨᓄᑦ ᐃᓕᓐᓂᐊᕕᓕᕆᔨᓄᓪᓗ. 
 
"ᐋᖅᑭᒃᓱᐃᓂᐊᕋᑦᑕ ᐊᒻᒪᓗ ᓴᙱᒃᑎᑉᐹᓪᓕᕐᓗᒋᑦ ᓱᕈᓯᓕᕆᔾᔪᑎᕗᑦ ᓄᓇᕗᓕᒫᒥ," ᒥᓂᔅᑕ ᐊᕐᕚᕐᓗᒃ 
ᐅᖃᓚᐅᖅᑐᖅ. "ᑕᒪᒃᑯᐊ ᐃᑲᔫᑕᐅᔪᑦ ᐃᓗᓕᖃᑦᓯᐊᕆᐊᖃᕐᒪᑕ ᐃᓕᖅᑯᓯᕐᓅᖓᔪᓂᒃ ᐊᒻᒪᓗ 
ᐱᕈᖅᐸᓪᓕᐊᓂᕐᒧᑦ ᐱᓕᕆᐊᒃᓴᓂᒃ; ᖃᑕᙳᑎᒌᖕᓂᕐᒧᑦ ᐋᖅᑭᒃᓯᒪᒋᐊᕐᓗᒋᑦ ᐊᔪᓐᓇᖏᓐᓂᖓ ᒪᓕᒡᓗᒍ, 
ᐊᒻᒪᓗ ᐱᑕᖃᖅᑎᑦᑎᓗᓂ ᐋᓐᓂᐊᖃᕐᓇᖏᑦᓯᐊᖅᑐᓂᒃ, ᐅᓗᕆᐊᓇᖅᑐᖃᙱᑦᑐᓂᒃ ᐱᕈᖅᓴᕕᖃᖁᓪᓗᒋᑦ." 
 
ᑕᒪᓐᓇ ᕿᒥᕐᕈᓂᖅ, ᐱᐊᓂᒃᑕᐅᓂᐊᖅᑐᑦ ᑕᒫᓂ ᐅᐱᙶᖅ, ᐋᖅᑭᒃᓯᔾᔪᑕᐅᓂᐊᖅᑐᑦ  ᑐᑭᓯᒋᐊᕈᑎᒃᓴᓂᒃ 
ᒫᓐᓇ ᖃᓄᐃᑦᑑᓕᕐᓂᖏᓐᓂᒃ ᓚᐃᓴᖃᖅᑐᓕᒫᑦ ᐸᐃᕆᕖᑦᒪ ᓄᓇᕗᒥ.  ᐊᔪᙱᑎᑦᓯᓂᐊᕐᒥᔪᖅ ᐱᓕᕆᕕᖕᒥᑦ 
ᕿᒥᕐᕈᔪᓐᓇᕐᓗᑎ ᐅᖃᐅᓯᒃᓴᓂᒃ ᓲᕐᓗ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᑦ ᐊᒻᒪᓗ 
ᐃᑲᔫᓯᐊᕆᕙᒃᑕᖏᑦ, ᐃᓕᓐᓂᐊᖅᑎᑕᐅᔾᔪᑎᖏᑦ ᐊᒻᒪᓗ ᑮᓇᐅᔭᖃᖅᑎᑕᐅᓂᖏᑦ ᐸᐃᕆᕕᐅᔪᑦ. 
 
ᖃᑦᓯᑲᓪᓚᐅᖕᒪᑕ ᐊᔾᔨᒌᙱᑦᑐᑦ ᐆᒃᑑᑕᐅᔪᓐᓇᖅᑐᑦ ᓱᕈᓯᓕᕆᔾᔪᑕᐅᔪᑦ ᒫᓐᓇ ᓄᓇᕗᒥ ᐃᓚᐅᓪᓗᑎᒃ ᑕᒪᒃᑯᐊ 
ᑕᒫᓃᑦᑐᑦ 25 ᐸᐃᕆᕖᑦ ᓚᐃᓴᖃᖅᑐᑦ. 
 
"ᐸᐃᕆᕖᑦ ᐱᒻᒪᕆᐅᖕᒪᑕ ᐃᑲᔫᑕᐅᕙᒃᑐᑎᒃ ᐃᖅᑲᓇᐃᔭᖅᑐᓄᑦ ᐊᖓᔪᖅᑳᕆᔭᐅᔪᓄᑦ, ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕈᑕᐅᕙᒃᑐᑦ ᐱᓕᕆᐊᒃᓴᑦ ᐊᒻᒪᓗ ᐊᖓᔪᖅᑳᕆᔭᐅᔪᑦ 
ᐱᕕᖃᕈᔨᔪᑦ ᐃᓅᓯᒃᑯᑦ ᐊᒻᒪᓗ ᐱᙳᐊᕐᓂᒃᑯᑦ ᕿᑐᙵᒥᓂᒃ ᐃᓕᓐᓂᐊᕆᐊᓚᐅᖅᑎᓐᓇᒋᑦ," ᒥᓂᔅᑕ 
ᐊᕐᕚᕐᓗᒃ ᐅᖃᓚᐅᖅᑐᖅ. "ᐱᐊᓂᒃᑯᑦᑎᒍ ᕿᒥᕐᕈᓂᖅ, ᐋᖅᑭᒃᓯᓂᐊᖅᑐᖑᑦ ᑲᔪᓯᓯᒪᔪᒥᒃ ᐸᕐᓇᐅᑎᓂᒃ 
ᐋᖅᑭᒃᓱᐃᔾᔪᑕᐅᓂᐊᕐᓗᑎᒃ ᐊᒻᒪᓗ ᖁᒡᕙᕆᐊᕈᑕᐅᓂᐊᕐᓗᑎᒃ ᐊᔾᔨᒌᙱᑦᑐᓄᑦ ᐆᒃᑐᕋᐅᑕᐅᔪᓄᑦ 
ᓱᕈᓯᓕᕆᔾᔪᑎᓄᑦ ᐃᓕᓐᓂᐊᕐᓂᐊᓕᓵᖅᑐᓄᑦ." 

ᑐᑭᓯᒋᐊᒃᑲᓐᓂᕈᒪᒍᕕᑦ 
ᕕᓐᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᕐᒧᑦ 

ᖃᕆᓴᐅᔭᒃᑯᑦ: whalonen@gov.nu.ca
 

Communications 2000-17-C   

mailto:whalonen@gov.nu.ca

